
				இப்பக்கம் மெய்ப்பு பார்க்கப்படவில்லை
200 தமிழ் பயிற்றும் முறை

என்றும், கோழி என்பதை கோளி' என்றும், பழம்' என் பதைப் பளம்” என்றும் ஒலிப்பர். சென்னையை அடுத்த இடங்களில் சிலர் ழகாரத்தையேகாரமா யொலிப்பர். குழம்புகுயம்பு என்றும், கழுதை-கயிதே என்றும் வழங்குவதைக் காணலாம். இன்னும் சிலர் ழகாரத்தை ஷகாரமாகவும் ஒலிக்கின்றனர். சோழநாட்டில் திருவிழா-திருவிஷா என்று ஒலிக்கப்படுவதைக் காண்க. இவ்வாறே தஞ்சைப் பக்கம் ஒருவிதமாகவும் திருநெல்வேலிப்பக்கம் வேருெருவிதமாக வும், செட்டி நாட்டில்;பிறிதொரு விதமாகவும் பல சொற்கள் ஒலிக்கப்பெறுகின்றன. இக் கொடுந்தமிழ்ச் சொற்கள் எல்லார்க்கும் விளங்குதல் இல்லை. ஆசிரியர், பள்ளியி லேயே குழந்தைகளிடம் இச் சொற்களைத் திருத்தி செந் தமிழ் நடையில்-எல்லோர்க்கும் விளங்கும் தமிழில்-பேசச் செய்தல் வேண்டும். தொடக்கநிலை வகுப்புக்களிலேயே இத் திருத்தங்களேத் தீவிரமாகச் செய்து குறைகளே க் களேயவேண்டும். இதை நோக்கமாகக் கொண்டு தொடக்க நிலப் பள்ளி வகுப்புக்களுட்பட எல்லா நிலைப்பள்ளி வகுப் புக்களிலும் இக் குறைகளே வாய்மொழிப் பயிற்சிகளினுல் களே ய முனேய வ்ேண்டும்.

இன்று பேச்சு நடைக்கும் எழுத்து நடைக்கும் இடையே பெரியதோர் இடைவெளி ஏற்பட்டிருப்பதை யாவரும் அறிவர். எழுத்துநடை ஒதுங்கிக் கொண்டே போய் இன்று ஒரு புதுமொழிபோல் தோன்றுகின்றது. இரண்டையும் ஏறக்குறைய ஒரே மாதிரியாக இருக்கும்படி அமைத்தல் நன்று. மறைமலையடிகள், அறிஞர் திரு. வி. க., பண்டிதமணி கதிரேசச் செட்டியார், ந. மு. வேங்கடசாமி காட்டார், சொல்லின் செல்வர் டாக்டர் ரா. பி. சேதுப்பிள்ளை, பன் மொழிப்புலவர் வே. வேங்கடராஜுலு ரெட்டியார் ஆகி யோரின் பேச்சும் எழுத்தும் சற்றேரத்தாழ ஒரே மாதிரியான நடையில் அமைந்திருக்கின்றன. ஏனேய அறிஞர்களின் எழுத்து நடை ஒருவிதமாகவும், பேச்சு நடை வேருெருவித மாகவும் இருக்கின்றது. பெரும்பாலான மக்கள் நடையிலும் இவ் வேற்றுமையைக் காணலாம். இவ்வாறு அமைவதற்குக்

				 இப்பக்கம் கடைசியாக 10 பெப்பிரவரி 2018, 12:37 மணிக்குத் தொகுக்கப்பட்டது.

